
AKADEMİK 

  HƏŞİMOV ARİF  MƏMMƏD OĞLU – 70 

 

 Akademik A.M.Həşimov elmin elektrofizika və yüksək gərginlik-

lər texnikası sahəsində tanınmış  alimdir. 

 A.M.Həşimov müasir elmin çox əhəmiyyətli istiqamətlərindən biri 

olan energetikanın fiziki-texniki problemləri sahəsində elmi-tədqiqatlar-

mürəkkəb elektrikşəbəkələrində dissipativ faktorları, ifrat gərginliklərdən 

elektrotexniki avadanlıqları mühafizə edən və qısaqapanma  cərəyanlarını 

məhdudlaşdıran qurğuları nəzərə almaqla elektromaqnit dalğa proseslərini 

hesablamaq üçün riyazi modellərin işlənib hazırlanmasını təşkil edir. O, 

ifrat gərginliklərin və qısaqapanma cərəyanların məhdudlaşdırılması üçün 

betel rezistorların əsasında qurulmuş qurğuların işlənib hazırlanmasında və tətbiqində,  110-500кВ-lyq elektrik şəbəkələrin 

neytralının, qoruyucu rezistorlardan istifadə etməklə, optimal torpaqlanmasının texniki əsaslarının yaradılmasında iştirak etmış, 

bu da  cərəyan məhdudlaşdırıcı tədbirlərin kütləvi tətbiqinə şərait yaratmışdır. 

 Son illərdə yerinə yetirdiyi elmi tədqiqatlara bərk cisim, maye və qaz halında olan dielektrikların fizikası, elektrik qaz bo-

şalmalarınnın tədqiqi, yüklü zərrəciklərin güclü elektrik sahələri ilə qarşılıqlı təsiri və elektrik  veriliş xətlərində və elementlərində 

dalğa proseslərinin riyazi modelləşdirilməsi məsələləri  daxildir. 

 Akademik A.M.Həşimov görkəmli  elm təşkilatçısıdır. O, 2002-2009-cu illərdə Fizika İnstitutunun direktoru olmuş. Aka-

demik A.M.Həşimov 2007-2013-cü illərdə AMEA-nın birinci vitse-prezidenti vəzifəsində çalışmışdır. Hazırda A.M.Həşimov  

Fizika İnstitutunda “Yüksək gərginliklərin fizikası və texnikası” laboratoriyasının müdiri, “Azərenerji” ASC-nin sədrinin müşavi-

ri və texniki şuranın üzvü,  eyni zamanda Azş ET və Layihə-Axtarış Energetika İnstitutunun rəhbəri vəzifələrində çalışır. 

 Arif müəllim elmi-tədqiqatla yanaşı pedaqoji fəaliyyətə böyük diqqət yetirir. Onun rəhbərliyi ilə 14 fəlsəfə doktoru və 4 

elmlər doktoru dissertasiyaları müdafiə olunmuşdur. A.M.Həşimov 353-dən yuxarı elmi məqalələrin, patentlərin, 4 monoqrafiya-

nın, 10 kitabın müəllifidir..  Elmi və elmi-təşkilatçılıq nailiyyətlərinə görə A.Həşimov Əməkdar elm xadimi adına və Azərbaycan 

Dövlət Mükafatına layig görülüb. 

 

 

 
AKADEMIK  

ƏNVƏR PİRVERDİ OĞLU NƏHMƏDOV – 60 

  

 Akademik Ənvər Pirverdi oğlu Nəhmədov 24 avqust 1959-cu ildə Bakı şəhərində 

anadan olmuşdur. 1981-ci ildə Azərbaycan Dövlət Universitetini “Nəzəri fizika” ixtisası üzrə 

fərqlənmə diplomu ilə bitirdikdən sonra AMEA Fizika İnstitutunun “Yarımkeçiricilər” 

laboratoriyasında Firidun Həşimzadənin rəhbərliyi ilə elmi işçi vəzifəsində çalışmağa 

başlamışdır. 1982-ci ildə SSRİ Elmlər Akademiyasının A.F.İoffe adına Leninqrad Fizika-

Texnika İnstitutunda iki il işləmiş və 1984-cü ildə həmin  ınstitutda  aspiranturaya qəbul 

olunmuşdur. Aspirantura dövründə “Kondensə olunmuş hallar fizikasının nəzəriyyəsi” üzrə 

elmi fəaliyyətə başlamış və  1987-ci ildə namizədlik, 2012-ci ildə  doktorluq dissertasiyalarını 

müdafiə etmişdir. O, 2014-cü ildə AMEA-nın müxbir üzvü, 2017-ci ildə  həqiqi üzvü 

seçilmişdir.  
 Ə.P.Nəhmədov 1992-ci ildə Türkiyənin İstanbul şəhərinin Marmara Universitetinə 

proffessor kimi dəvət olunmuşdur. 1993-cü ildən 1998-ci ilədək o, İstanbul Texniki Universitetində proffessor vəzifəsində 

çalışmış, 1999-cu ildə Almaniyanın Vürzburq Universitetinə prof. R. Opperman tərəfindən dəvət olunmuş və 2015-i ilədək 

Almaniyada fərqli Universitetlərdə, həmçinin Maks Plank İnstitutunda fəaliyyət göstərmişdir.  

 Akademik Ə.P.Nəhmədov 2015-ci ildən AMEA Fizika İnstitutunda “Kondensə olunmuş hallar və kvant fazaları” 

labaratoriyasına rəhbərlik edir. Hal-hazırda ifrat keçiricilik, Anderson lokalizasiyası, mezoskopik fluktasiyalar, abenisiyu 

hesablamaları, spintronika və topoloji fazalar fizikası sahələrində elmi fəaliyyət göstərməkdədir. Onun xarici impakt faktorlu 

nüfuzlu jurnallarda 85-dən çox elmi məqaləsi və 5 elmi monoqrafiyası dərc olunmuşdur. 

 

 

 

 

 

 

 


